
N pont de riferiment per cognoscer la oportunitèdes de studie, lurier, tirocinie e servije zivil del
teritorie. Gerosa e Bozzarelli i à portà dant l projet te na conferenza stampa

Nasc G+, n Ofize per i Joegn del Trentino
[Ladino] L à inom G+, l nef Ofize per i Joegn del Trentin nasciù da la colaborazion
anter la Provinzia autonoma de Trent e l Comun de Trent, prejentà en lunesc ai 26 de
otober aló dal Palaz Geremia a la prejenza del assessor provinzièl a l’istruzion, cultura,
per i joegn e per la valiva oportunitèdes Francesca Gerosa e da la vizeombolta e
assessora de Comun a la cultura, sport, scola e politiches di joegn Elisabetta Bozzarelli.
L é n pont de referiment unich per i bec e la touses che chier informazions e
orientament per sie davegnir. G+ l é avert con entrèda ledia e debant a duc i joegn dai
11 ai 35 egn e ai gregn che i li compagna.
“Con Spazio G+ – l à dit l assessor provinzièl Francesca Gerosa – renovon l Ofize per i
joegn del Trentin per fèr a na moda che l sie semper più apede ai besegnes e a la
aspirazions de la neva generazions. N servije emportant, che l se à svilupà a Trent de
gra a la colaborazion col Comun, ma che l à na gran e forta valuta a livel provinzièl e
per chest l se ouc a duc i joegn che vif tel Trentin. Via per l 2025 l é stat tout dant 742
persones, e l è vegnù confermà l trend de crescimonia de azess registrèda ti ultimes egn.
23 enveze l é stat i evenc e la scomenzadives metudes en esser fora per l an, da la fieres
su la oportunitèdes da d’istà e de mobilità internazionèla ai aperitives di lengac e ai
laboratories tematiches de aprofondiment, che i à binà dessema en dut 1.746 giovani.
Numeres che confermano la crescimonia del servije e l’emportanza de ge sporjer ai
joegn ocajions
concretes de orientament, a peèr via da la scola e formazion, informazion e
partezipazion, con renforzèr ence la colaborazions sul teritorie”.

De gran emportanza, tel chèder de la scomenzadiva, ence l sostegn finanzièl da pèrt de la Provinzia
autonoma de
Trent, con n smaorament del contribut anuèl per l 2027, respet al 2026, da 94.623,04 a 105.000 euro. 

Studie, lurier, tirocinies, servije zivil, ma ence temp ledech e esperienzes a la foresta: l ofize l sporc
informmazions e orientamenc sun duc i setores de enteress per i joegn. Chi che va a domanèr i troa
operasores enjigné che i sa da dèr n prum orientament e n aiut per capir da olà scomenzèr. No l é demò, G+ l
é ence pont Eurodesk, la rei europeèna che la sporc informazions  ai joegn su la oportunitèdes de studie,
lurier e volontariat fora da la Tèlia.

La senta prinzipèla la é en via Belenzani 13 e la é averta dal lunesc al vender. Ma l ofize no l resta serà
daite te cater mures. Se l troa ence periodicamenter tel contest del nef “Spazio Giovani Contentissimo”, per
scontrèr i joegn ti lesc olache ic i va e portèr ence aló informazions e oportunitèdes.

E amò, fora per l an G+ l endreza scontrèdes de orientament te la scoles del Trentin. Te chela ocajions l met
a jir ativitèdes de ofize slarià fora te duta la provinzia col sporjer n servije ence a chi che vif te la valèdes,
dalonc da Trent.



Tinultima, i sarà nmuie i evenc metui a jir. L prum l se à tanche serà sù: ai 22 e 23 de otober G+ l à endrezà
al “Contentissimo” la Fiera de la Mobilità Internazionèla “Go!”, olache à tout pèrt siecent persones anter bec
e families
À tout pèrt a la scomenzadiva la Provinzia autonoma de Trent, Ad-personam, l’Università di Studies de
Trent, Eures, Euregio, Europe Direct Trentin e na ventina de sociazions e agenzies spezialisèdes per
sojornanzes internazionèles. Indèna l event, l è stat ence metù a jir n muie de scontrèdes personèèles coi
esposidores.

L proscimo apuntament l sarà da d’aisciuda con la Fiera de la Oportunitèdes da d’istà.

Maor informazions e detaes su la oportunitèdes sul scit  .www.sportellogiovanitrentino.it

 Intervista al assessor Gerosa

